
sþ. 10. Fyrirspurnir. [If). mál]
I. Til menntamálaráðherra um almenningsbókasöfn.

Frá Gils Guðmundssyni.

1. Hvað líður endurskoðun laga um almenningsbókasöfn?
2. Hvenær má vænta þess. að frumvarp um málið verði lagt fyrir Alþingi?

II. Til fjármálaráðherra um laxveiði leyfi.

Frá Jónasi Árnasyni,

Hafa einhverjar ríkisstofnanir leyfi til þess samkvæmt lögum eða reglu-
gerðum að kaupa laxveiðileyfi handa starfsmönnum sínum eða þeirra gest-
um?

lll. Til samgönguráðherra um bætur til bænda vegna vegagerðar.

Frá Jónasi Arnasyni.

Hve mikið er ógreitt af bótum til hænda vegna girðingakostnaðar og
ýmiss konar jarðrasks, sem orsakast hefur af framkvæmdum Vegagerðar
ríkisins?



IV. Til menntamálaráðherra um reglur fyrir umsjónar- og eftirlitsstörf heima-
vistarskólum á skyldunámsstigi.

Frá Jónasi Árnasyni.

Hverjir fjölluðu um það samkomulag, sem í bréfi menntamálaráðuneyt-
isins til skólastjóra, dags. 8. marz 1973, segir, að orðið hafi "um að láta reglur
skólaársins 1971/1972 fyrir umsjónar- og eftirlitsstörf Í heimavistarskólum
á skyldunámsstigi gilda einnig skólaárið 1972/1973"?

V. Til forsætisráðherra um Seðlabanka Íslands.

Frá Bjarna Guðnasyni.

1. Hver er stjórnarfarsleg staða Seðlabankans gagnvart ráðherra '?
2. Þar sem ráðherra fer með "yfirstjórn" bankans, ver-ður þá ekki að telja

það í samræmi við lög, að bankinn þurfi að fá heimild ráðherra, þegar
hann ræðst í byggingarframkvæmdir, sem munu að öllum líkindum kosta
um 500 milljónir króna?

3. Hefði ráðherra bankamála ekki tök á þvÍ, sbr. 24. gr. I. nr. 10/1961, að
stöðva byggingarframkvæmdir Seðlabankans við Arnarhól. ef honum byði
svo við að horfa?

VI. Til fjármálaráðherra um endurskoðun skattalaga.

Frá Bjarna Guðnasyni.

1. Hvað líður störfum skattanefndar og endurskoðun skattalaganna?
2. Eru fyrirhugaðar meiri háttar breytingar á skattheimtu ríkissjóðs og þá

hverjar?
3. Hvenær má bílast við þvi, að it kornist staðgreiðslukerfi skatta?

VII. Til forsætisráðherra um störf Alþingis.

Frá Bjarna Guðnasyni.

1. Telur forsætisráðherra það i samræmi við stjórnskipun íslands, að Alþingi
sé frá störfum sex mánuði it ári?

2. Telur forsætisráðherra, að Alþingi geti sinnt því eftirlitshlutverki, sem
þvi er ætlað, með svo stuttu þinghaldi?

VIII. Til félagsmálaráðherra um innflutning júgósluvneskra verkamanna.

Frá Bjarna Guðnasyni.

1. Er fyrirhugað að flytja inn júgé:;lavneslm verkamenn sambandi við Sig-
ölduvirkjun ?

2. Ef svo er, hversu margir verða þeir?
3. Hafa viðkomandi verkalýðsfélög veitt heimild til þess '?



IX. Til utanríkisráðherra varðandi landhelgismál.

Frá Jóni Árm. Héðinssyni.

1. Hversu mörg ríki hafa á einn eða annan hátt viðurkennt 50 sjómílna land-
helgi Íslands? Hver eru þau og á hvern hátt hefur viðurkenning átt sér
stað?

2. Hefur utanríkisráðuneytið leitað eftir viðurkenningu annarra ríkja á 50
sjómílna landhelgi'? Hvaða árangurs er að vænta af þvi starfi?

3. Mun utanríkisráðherra hlutast til um, að lögð verði greinargerð af Íslands
hálfu fyrir Alþjóðadómstólinn, eins og Íslandi stendur til boða að gera
fyrir 15. janúar 1974? Hefur sérstakri nefnd eða fræðimönnum verið falið
það starf?


